
15 -ാം കേരള നിയമസഭ

11 -ാം സമ്മേളനം

നക്ഷത്ര ചിഹ്നം ഇല്ലാത്ത ചോദ്യം നം. 4766 02-07-2024 - ൽ മറുപടിയ്ക്

മത്സ്യ മാർക്കറ്റുകളുടെ നവീകരണം

ചോദ്യം ഉത്തരം

ശ്രീ. ടി. വി. ഇബ്രാഹിം
ശ്രീ സജി ചെറിയാൻ

(മത്സ്യബന്ധനം, സാംസ്കാരികം, യുവജനകാര്യ വകുപ്പ് മന്ത്രി)

(എ) സംസ്ഥാനത്ത് മത്സ്യ മാർക്കറ്റുകളുടെ
നവീകരണത്തിന് 2016 മുതലുള്ള കാലയളവിൽ
എന്തെങ്കിലും പദ്ധതികൾ ആവിഷ്കരിച്ചിട്ടുണ്ടോ:
വ്യക്തമാക്കുമോ;

(എ) ഉണ്ട്. സംസ്ഥാനത്ത് മത്സ്യ മാർക്കറ്റുകളുടെ

നവീകരണത്തിന് 2016 മുതലുള്ള കാലയളവിൽ
കേരള സംസ്ഥാന തീരദേശ വികസന

കോർപ്പറേഷൻ മുഖേന ആവിഷ്ക്കരിച്ച പദ്ധതികളുടെ
വിശദാംശങ്ങൾ ചുവടെ ചേർക്കുന്നു.

2016-17 സാമ്പത്തിക വർഷത്തിൽ കേന്ദ്ര
സർക്കാരിന്റെ ബ്ലൂ റവലൂഷൻ

പദ്ധതിയിലുൾപ്പെടുത്തി കൊല്ലം ജില്ലയിലെ
കരിക്കോട് മത്സ്യമാർക്കറ്റ് നിർമ്മിക്കുന്നതിന്
3.56 കോടി രൂപയുടെ ഭരണാനുമതി

നൽകിയിരുന്നു. പദ്ധതി പൂർത്തീകരിച്ച്

പ്രവർത്തന സജ്ജമാക്കിയിരിക്കുന്നു.
2017-18 സാമ്പത്തിക വർഷത്തിൽ കേന്ദ്ര
സർക്കാരിന്റെ ബ്ലൂ റവലൂഷൻ

പദ്ധതിയിലുൾപ്പെടുത്തി കൊല്ലം ജില്ലയിലെ
മയ്യനാട് മത്സ്യമാർക്കറ്റ് നിർമ്മിക്കുന്നതിന്
1.59 കോടി രൂപയുടെ ഭരണാനുമതി

നൽകിയിരുന്നു. പദ്ധതി പൂർത്തീകരിച്ച്

പ്രവർത്തന സജ്ജമാക്കിയിരിക്കുന്നു.
2021-22 സാമ്പത്തിക വർഷത്തിൽ

സംസ്ഥാനത്ത് 51 ആധുനിക മത്സ്യ

മാർക്കറ്റുകൾ സ്ഥാപിക്കുന്നതിന് 142 കോടി
രൂപയുടെ കിഫ്ബി ധനാനുമതി ലഭ്യമായിട്ടുണ്ട്
പദ്ധതികൾ വിവിധ ഘട്ടങ്ങളിലായി

നടപ്പിലാക്കി വരുന്നു.
2022-23 സാമ്പത്തിക വർഷത്തിൽ

നബാർഡിന്റെ ഗ്രാമീണാടിസ്ഥാന സൗകര്യ
വികസന പദ്ധതിയിൽ ഉൾപ്പെടുത്തി കൊല്ലം
ജില്ലയിലെ നെടുമൺകാവിൽ ആധുനിക

മത്സ്യ മാർക്കറ്റ് സ്ഥാപിക്കുന്നതിനായി 5.02
കോടി രൂപയുടെ അംഗീകാരം ലഭ്യമായിരുന്നു.
പദ്ധതി പൂർത്തീകരിച്ചു വരുന്നു.

2023-24 സാമ്പത്തിക വർഷത്തിൽ

സംസ്ഥാന ബഡ്ജറ്റിൽ ഉൾപ്പെടുത്തി

ആലപ്പുഴ ജില്ലയിൽ നൂറനാട് സ്ഥിതി

ചെയ്യുന്ന പടനിലം മത്സ്യമാർക്കറ്റ്

പുനരുദ്ധരിക്കുന്നതിനായി 1.50 കോടി രൂപ
അനുവദിച്ചിരുന്നു. പദ്ധതി പുരോഗമിച്ചു

വരുന്നു.
2023-24 സാമ്പത്തിക വർഷത്തിൽ കേന്ദ്ര
സർക്കാരിന്റെ പി.എം.എം.എസ്.വൈ
പദ്ധതിയിലുൾപ്പെടുത്തി കേന്ദ്ര, സംസ്ഥാന

ധനസഹായത്തോടെ അത്യാധുനിക

മത്സ്യമാർക്കറ്റ് സമുച്ചയം എറണാകുളം

ജില്ലയിലെ ആലുവ (48.23 കോടി),
കോഴിക്കോട് ജില്ലയിലെ കോഴിക്കോട് (55.17
കോടി) എന്നിവിടങ്ങളിൽ

സ്ഥാപിക്കുന്നതിനായി ഭരണാനുമതി

നൽകിയിട്ടുണ്ട്. പദ്ധതി ആരംഭിക്കുന്നതിനുള്ള

നടപടികൾ സ്വീകരിച്ചു വരുന്നു.
2023-24 സാമ്പത്തിക വർഷത്തിൽ

പി.എം.എം.സ്.വൈ-യിലെ സംയോജിത

ആധുനിക മത്സ്യ ഗ്രാമ

പദ്ധതിയിലുൾപ്പെടുത്തി കണ്ണൂർ ജില്ലയിലെ
ചാലിൽഗോപാൽപേട്ട മത്സ്യ ഗ്രാമത്തിൽ

തലായി ഫിഷിംഗ് ഹാർബറിന് സമീപം 2.81
കോടി രൂപ അടങ്കൽ തുകയിൽ ഒരു മത്സ്യ

മാർക്കറ്റ് സ്ഥാപിക്കുന്നതിനായി അംഗീകാരം
ലഭ്യമായി. പദ്ധതി ആരംഭിക്കുന്നതിനുള്ള

നടപടികൾ സ്വീകരിച്ചു വരുന്നു.

(ബി) ഏതെല്ലാം മാർക്കറ്റുകൾ നവീകരിക്കുന്നതിനാണ് തുക
അനുവദിച്ചത്; പ്രസ്തുത പ്രവൃത്തിയുടെ പുരോഗതി
വിശദമാക്കുമോ;

(ബി)
വിശദാംശം അനുബന്ധമായി ചേർക്കുന്നു.

(സി) കൊണ്ടോട്ടി മത്സ്യമാർക്കറ്റ് നവീകരണത്തിന്

എന്തെങ്കിലും പദ്ധതി നിലവിലുണ്ടോ;
വ്യക്തമാക്കുമോ?

(സി) ഫിഷറീസ് വകുപ്പ് മുഖേന കൊണ്ടോട്ടി മത്സ്യമാർക്കറ്റ്

നവീകരിക്കുന്നതിനുളള പദ്ധതി നിലവിൽ
പരിഗണനയിൽ ഇല്ല.

സെക്ഷൻ ഓഫീസർ

